
Abstrakt

Krijimi i aleancés midis shteteve ballkanike pér njé lufté té
pérbashkét kundér Perandorisé Osmane sado gé si ide éshté e hershme
megjithaté erdhi né shprehje vetém né fillim té dekadés sé dyté té
shekullit XX. Kjo koincidon mé forcimin e lévizjes kryengritése
shqiptare (1908-1911) por edhe luftés italo-turke pér Triplolin (1911).
Nga ideja deri te krijimi i aleancés ishte njé ndérmarrje shumé
komplekse. Rivaliteti serbo-bullgar né njé ané dhe synimet e shteteve
sllave dhe ortodokse té Ballkanit qé té linin jashté ¢do aleance
shqiptarét, anipse kéta po e luftonin sundimin osman, pérbén njé pjesé
té kétij punimi, derisa theksi i saj do té bjeré me rolin gé kishin fuqi té
caktuara né mbéshtetje té idesé sé krijimit té aleancés dhe hezitimet e
shqetésimet e fugive tjera. Rusia nga ana e saj printe grupin e fugive
mbéshtetése, derisa Austro-Hungaria ishte njéra nga fuqgité mé té
shqetésuara nga krijimi i aleancés, duke e ngritur késhtu alarmin edhe
te Gjermania dhe Italia. Bérja publike e aneksit sekret qé pérmbante
aleanca, i cili parashihte ndarjen e trashégimisé turke né Evropé midis
aleatéve ballkaniké, paraget njé moment kur edhe fuqité mbéshtetése
(Franca dhe Britania) ngritén hezitimet dhe shgetésimet e tyre.

Fjalé kyce: Aleanca, Fuqité e Médha, lufta, aleatét ballkanike.
Krijimi i Aleancés dhe roli i Fugive té Médha

Ideja e afrimit té shteteve té Ballkanit dhe e krijimit té njé
aleance ndérmjet tyre u forcua sidomos né dhjetévjetéshin e paré té
shekullit XX. Ajo erdhi, pérveg tjerash, edhe si rrjedhojé e raporteve
ndérmjet Fugive, té cilat i kishin té lidhura interesat e tyre me
Ballkanin. Kétu, para sé gjithash, mendojmé né Rusiné dhe né Austro-

Hungariné.! Humbja e Rusisé né lufté kundér Japonisé dhe forcimi i
pretendimeve té Austro-Hungarisé né Ballkan ndikuan né
pérshpejtimin e afrimit t¢ Rusisé me Britaniné e Madhe dhe me
Francén, duke krijuar Antantén e pérzemért (1907).2

Diplomacia cariste né politikén e saj ballkanike e shihte té
dobishme pér interesat e saj strategjike idené e afrimit té shteteve
sllave té Ballkanit dhe krijimin e aleancave té géndrueshme. Vetém
késhtu Rusia do té arrinte ta forconte pozicionin e saj né Gadishull dhe
nga ana tjetér té pengonte depértimin né brendi té tij té rivaléve nga
blloku austro-gjerman.® Sfida e afrimit té aleatéve ballkaniké rreth
idesé sé njé aleance antiosmane u tregua e véshtiré dhe e gjaté. Shtytje
té madhe negociatave pér arritjen e marréveshjes, sidomos midis
Serbisé dhe Bullgarisé iu dha diplomacia ruse pérmes diplomatéve té
akredituar né Ballkan, Hartvig* dhe Nekluidov.® Bisedimet bullgaro-
serbe pér krijimin e aleancés midis tyre u zhvilluan né fshehtési té
ploté. Vetém geverité e Rusisé dhe té Anglisé ishin né dijeni té
ekzistimit té kétyre bisedimeve. Qeverité e tjera evropiane nuk ishin té
informuara pér kété. Opinioni publik né Rusi dhe né Evropé tashmé e
dinte iniciativén e Bullgarisé pér krijimin e njé konfederate ballkanike,

Y lbrahim Gashi, Pavarésia e Shqipérisé dhe pasojat e Luftés sé¢ Paré Ballkanike
1912-1912, Prishting, Universiteti i Prishtinés, 2013, 39.
2 Henry Kisingjer, Diplomacia, Tirané: Shtépia Botuese: Fan Noli, 2019, 191.

3 Po aty, 191.
4 Nikolas Hartvig (1854-1918), nga gjyshi trashégonte mbiemrin gjerman. Mirépo ai
ishte njé nacionalist ekstrem rus. Si i ri ishte Kkorrespondent i gazetés

ultranacionaliste “Novoe Vremia”. Ai posedonte njé energji t€ madhe dhe ambicie té
fugishme personale. Gjaté geverisjes sé kontit V. N. Lamsdorf, si ministér i Jashtém
(1901-1906) aktiviteti i tij i pandérpreré né studimin dhe mbrojtjen e kauzés sllave
dhe autoriteti i shtuar si drejtor né Departamentin Aziatik e béné Hartvigun njérin
nga figurat mé influente né Ministriné e Jashtme. Marrédhéniet e gruas sé tij me
figurat e rangut té larté t& oborrit dhe aktiviteti i tij ishin njé arsye e miré pér té
shpresuar se ai do ta zévendésonte Lamsdorfin. Por, pas zgjedhjes sé lzvolskit
ministér i Jashtém, i cili sigurisht shihte te Hartvigu njé rival té rrezikshém, e dérgoi
até ambasador t& Rusisé né Iran (1906-1909). Ashpérsia e Hartvigut né mbrojtjen e
interesave ruse e sollén até né konfliktési me ambasadorin e kétushém britanik dhe
béné gé né vitin 1909 Hartvig té transferohej me shérbim né Beograd, shih: Edward
C. Thaden, Russia and the Balkan Alliance of 1912, Pennsylvania, 65; Marco [Bozin
Simic], “Nikola Hartvig, Spolna politika Srbije pred Svetski Rat ”, Nova Evropa,
knj. XVII, br.8 (26 April 1928), 257.

5> Anatoly Nekluidov, Russian Envoy in Sofia 1911-1913, shih: Edward C.Thaden,
Russia and the Balkan Alliance of 1912, Pensilvania, 65.

me pérfshirjen edhe té Turgisé, té propozuar né gjysmén e dyté té vitit
1911. Por, opinioni nuk mésoi asgjé pér negociatat serbo-bullgare deri
né pérfundimin e tyre, né mars 1912.°

Pér ta ruajtur fshehtésiné e ploté té bisedimeve, diplomatét
rusé, Hardvigu dhe Nekluidovi, kishin akorduar njé takim té fshehté
gjaté rrugés sé kthimit té delegacionit té larté Bullgar né krye me
kryeministrin Geshov nga Vjena me tren népérmjet Beogradit.
Geshovi nuk u ndal né Beograd, por e vazhdoi udhétimin e tij me té
njéjtin tren pér né Sofje. Né stacionin hekurudhor té Beogradit, trenit
né fjalé iu bashkua edhe njé vagon, né té cilin ndodhej ekipi negociues
serb, né krye me Millovanovigin. Bisedimet zgjatén plot tri oré, derisa
treni po udhétonte nga Beogradi deri né Llapové (afér Nishit) dhe
pérfshinin céshtjet mé me interes pér té dyja palét, pérfshiré kétu edhe
luftén italo-turke. Millovanoviqi u ankua pér projektin e kontit Erental
mbi krijimin e Shqipérisé autonome, e cila do té pérfshinte vilajetin e
Manastirit edhe Shkupin deri né aférsi té kufirit bullgar. “Kjo gjithsesi
éshté ¢ papranueshme”, - u shpreh ai, -duke propozuar gé shtetet
ballkanike me kohé duhet t’i qarté€sojné llogarité e tyre né Perandoriné
Osmane. E vetmja zgjidhje do té ishte, sipas tij, aneksimi i Shqipérisé
Veriore nga Serbia dhe i Shqipérisé Jugore nga Gregia.” Mirépo, pér
kété akoma nuk kishte ardhur koha. Fugité e Médha ishin té vendosura
ta lokalizojné luftén italo-turke dhe t& mos lejojné trazira té reja né
Ballkan. “Mirépo né ndérkohé duhet t& sigurojmé mbéshtetjen e
Rusisé. Pa mbéshtetien e saj nuk mundemi dhe nuk duhet té
ndérmarrim asgjé. Por, para se té kérkojmé ndihmén e Rusisé, ne veté
duhet té arrijmé njéfaré marréveshjeje, ta nénshkruajmé até né tri
kopje, njé nga té cilat do t'i dorézohej Rusisé¢”, - U shpreh
Millovanoviqi. Takimi Millovanovig-Geshov, si¢ vérejtém mé lart, u
hapi rrugé negociatave ndérmjet Beogradit dhe Sofjes. Mirépo, pér ta
ruajtur konferencén e tyre, palén serbe né kéto bisedime do ta
pérfagésonte ambasadori serb né Sofje, Spallajkovigi. Né draftin e

& Dimitrije Djordjevic, Kako su Velike Sile saznale za sklapanje Balkaskg Saveza
1912 godine, Istoriski Glasnik, nr.4, Beograd 1954, 127-143.

" Dimitrije Djordjevic, Pasié i Milovanovi¢ u pregovorima za balkanski savez 1912
godine, Istoriski Casopis IX-X, Beograd 1959, 470-473.

8 Geshov, The Balkan League, London: J. Murray, f. 16-17; Djordjevic, Pasi¢ i
Milovanovié u pregovorima, Balcanika XL (2009), SERBIAN ACADEMY OF
SCIENCES AND ARTS - INSTITUTE FOR BALKAN STUDIES, 474; Ibrahim

Gashi, Pavarésia..., 49.

paré té marréveshjes jané té réndésishme sidomos pikat 3 dhe 4, té
cilat parashohin mundésiné e fillimit té luftés sé dy vendeve kundér
Turqgisé. Né rast se dy shtetet nuk mund té merreshin vesh pér fillimin
e luftés, ato duhej té késhilloheshin me carin e Rusisé. Po ashtu,
Serbia propozonte gé nén arbitrazhin e Carit t€ béhej ndarja e
vilajeteve té Selanikut dhe té Manastirit ndérmjet Serbisé dhe
Bullgarisé.®

Ngjashém, por mé pak né fshehtési u zhvilluan edhe bisedimet
me aleatét tjeré ballkanik. Edhe dy shtetet e tjera té Ballkanit, Gregia
dhe Mali i Zi, duke mos dashur gé né asnjé ményré té pérjashtohen
nga ndarja e zotérimeve turke né Ballkan, kishte kohé gé po jepnin
sinjale afrie rreth njé aleance qé tashmé kishte filluar té béhej realitet.
Aktive po tregohej posacérisht diplomacia greke né tratativat e saj pér
afrim me Bullgariné. Mirépo, Sofja zyrtare, derisa po zhvillonte
bisedime me Beogradin, nuk dha sinjale pozitive né ofertat serioze qé
vinin nga Athina. Né shkurt té vitit 1912, kur bisedimet me serbét
Kishin hyré né fazén finale, bullgarét i kishin intensifikuar bisedimet
me grekét. Mirépo, pér kété akoma nuk e kishin njoftuar Rusiné.

Reporteri 1 “The Times”, Bourchier, derisa po géndronte né
Sofje, kishte biseduar me Geshovin lidhur me marrédhéniet me
Greqiné. Geshovi me kété rast ishte shprehur: “Marrédhéniet tona me
Greqiné jané té shkélgyeshme, por ne jemi té interesuar t’i béjmé
akoma mé intime. Gatishméria gé grekét e shprehin pérmes agjencisé
suaj pérbén bazé té miré pér lidhjen e njé marréveshjeje. Ne presim
nga geveria greke gé kéto déshira t€ na i pércjellé népérmjet
ambasadorit té tyre te ne, Panasit”.*® Fillimi i negociatave té para
ndérmjet Mbretérisé sé Serbisé dhe Mbretérisé sé Malit t& Zi, pas
shpalljes sé késaj té fundit mbretéri, pér krijimin e njé marréveshjeje
pér veprim té pérbashkét né rast té komplikimeve té reja né
Gadishullin Ballkanik, datojné nga janari i vitit 1911.! Sipas té
dhénave mé té reja, bisedimet né Lucern pérfunduan mé 20 shtator/3
tetor 1912. Mé 23 shtator/6 tetor né Beograd dhe né Cetiné u

9 lbrahim Gashi, Pavarésia..., 49.
10 Thaden, Russia and the Balkan Alliance..., 101.
1 1prahim Gashi, Pavarésia..., 58.

nénshkruan kopje té ngjashme té njérés dhe té konventés tjetér, té cilat
i kishin sjellé delegatét gé kishin debatuar né Lucern.?

Me krijimin kohé mé paré té aleancés serbo-bullgare dhe mé
pas té asaj bullgaro-greke dhe sé fundi té aleancés malazezo-serbe,
krijimi i Aleancés Ballkanike mund té quhej puné e kryer. Dallimet
ndérmjet geverive té tjera té Ballkanit pa dyshim ishin mé té pakta
krahasuar nga interesat gqé ato kishin nga njé lufté e pérbashkét. Sé
kéndejmi, pas bisedimeve, né prag té fillimit té luftés u arrit edhe
marréveshja ndérmjet Malit t& Zi dhe Bullgarisé'® dhe pati negociata
pér njé marréveshje verbale ndérmjet Gregisé dhe Malit t¢ Zi,
ndérkaq negociatat serbo-greke nuk rezultuan me Krijimin e aleancés
formale serbo-greke.*®

Reagimet e Fuqive té Médha ndaj krijimit té Aleancés
Mbéshtetur né burimet diplomatike té kohés, Rusia nuk i

kishte informuar aleatin tjetér té saj té Antantés, Francén pér
negociatat midis shteteve té Ballkanit dhe Fuqité e Médha nuk dinin

12 pg aty. Helmreich, The Diplomacy of the Balkan Wars 1912-1913,Virginia:
Russell & Russell, 1969, f. 88.

13 Nga gjysma e shtatorit 1912, Bullgaria dhe Mali i Zi u dakorduan pér draftin e
konventés ushtarake. Teksti pérfundimtar i aleancés bullgaro-malazeze u nénshkrua
nga dy geverité respektive, mé 6 tetor 1912, shih: Thaden, Russia and the Balkan
Alliance, 107.

14 pgrfagésuesi bullgar né Ceting, Kolushev, e njoftoi mé 19 shtator Geshovin se deri
atéheré nuk kishte asnjé marréveshje té Malit té Zi me Greqiné. Mé 10 tetor 1912,
pérfagésuesi britanik né Sofje, e njoftoi Greyin: “Asnjéra, Bullgaria, Serbia dhe
Greqia, akoma nuk kané ndonjé marréveshje me Malin e Zi, por éshté e kuptueshme
se ato do ta mbéshtesin me njé kompensim territorial apo né té holla mbas mbarimit
té luftés”. Ndérkaq, pérfagésuesi i Francés né Athiné, Deville, raportonte Poincaren
mbi ekzistencén e njé marréveshjeje orale ndérmjet Malit té Zi dhe Greqisé. Shih:
Helmreich, The Diplomacy of the Balkan Wars, 89.

15 Bisedimet serbo-greke pér krijimin e aleancés politike dhe té konventés ushtarake
té filluara nga fundi i gushtit 1912 nuk rezultuan me krijimin e aleancés, pér shkak té
rezervave gé kishin té dy geverité rreth ¢éshtjeve territoriale né Magedoni dhe né
Shqipéri. Mirépo, bisedimet asnjéheré nuk u ndérprené dhe nuk pati polarizime dhe
konfrontime direkte rreth ¢éshtjeve té vecanta. Pas fillimit t& luftés dhe sukseseve té
ushtrive ballkanike, asnjéra nga dy geverité nuk e gjykonte si veprim té& mencur
nénshkrimin e ndonjé marréveshjeje qé do té pércaktonte ndarjen strikte té
territoreve té pushtuara, kur gjasat dhe orekset pér pushtime ishin shtuar sé tepérmi
tek té gjithé aleatét ballkaniké. shih: Mihajlo Vojvodic, Srpsko-Grcki Pregovori o
Savezu 1912.godine, Balkanika, X111-XIV, Beograd 1982-1983, 213-232.

gjé deri pak dité para se t€ nisnin luftimet. “Qeveria e Republikés
(franceze) nuk kishte pasur dijeni pér pérgatitjen e traktateve
ballkanike”, - do té shkruante né kujtimet e tij edhe kryeministri dhe
ministri i Jashtém francez, Poincare. Sipas pohimeve té tij, Franca nuk
Kishte dijeni pér tekstin e marréveshjes as pas firmosjes, madje as
rolin e sakté gé kishte luajtur Rusia pér pérfundimin e kétyre
marréveshjeve. Franca, duke iu referuar té njéjtit burim, rezulton té
kishte ngelur e prekur shumé pér kété lojé prapa shpine té Shén-
Petersburgut, aleatit té saj té Antantés. Pérpara faktit té kryer ajo ishte
ankuar te qeveria ruse, duke ia treguar asaj rreziget e kétyre
“marréveshjeve pér lufts”.!o

Kryeministri francez, z. Poincare, pasi mésoi pér lidhjen e
aleancés, reagoi fugishém te geveria ruse gé kjo aleancé nuk duhet té
ndikojé né asnjé ményré né marréveshjen evropiane pér c¢éshtjen e
lindjes. Reagimi i Poincares u bé né ményré té drejtpérdrejté gjaté njé
vizite gé kryeministri dhe ministri i Jashtém francez i béri Shén
Petérburgut gjaté gushtit té vitit 1912. Krahas gortimeve qgé ai ia béri
Sazanovit, gé ata nuk ishin konsultuar fare me aleatét e tyre té
Antantés, Poincare i kérkoi Sazanovit gé Rusia té jeté e bashkuar me
aleatét pér té penguar fillimin e njé lufte né Ballkan.

Njé reagim i tillé ishte pérshéndetur edhe nga fugité e tjera,
vecmas nga ato té bllokut trepalésh (Austro-Hungaria, Gjermania dhe
Italia). Né Vjené, organi zyrtar i Balplacit, Fremdenblat, shkruante:
“Me njé frymé té vendosur, edhe njé heré geveria franceze dha provén
e ndjenjave té saj pagésore duke e parandaluar me zell... njé lufté e
cila éshté shfaqur me zanafillén e luftés sé saj ballkanike”. '
Ngjashém edhe né shtypin gjerman té kohé&s i béheshin lévdata
ndérhyrjes s€ geverisé franceze né favor t€ ruajtjes s€ pages. “Gazette
de Voss” shkruante: “... pérpjekjet plot gjalléri té z. Poincare pér ta
bindur Rusiné dhe Austriné né déshirén e tyre té ndérsjellé e té
heshtur pér page dhe pér cginteresimin e tyre né Ballkan, né rast se
jané kurorézuar me sukses, mund té Iéné té shpresohet fort se pagja
nuk do té turbullohet” 8

16 Raymond Poincaré, Lufta e Paré dhe e Dyté Ballkanike si dhe Konferenca e
Londrés: (1912-1913), Shkup: Logos-A, 2005, 232.

17 Fremdenblat, Wien, 7 tetor 1912.

18 Gazette de Voss, cituar sipas, Poincare, Lufta..., 233.

N¢ Britani, “Times” i bénte nderime dhe i quante “pérpjekje
fisnike” veprimet e Poincares.'® Edhe kur e mésuan se Aleanca
ekzistonte, Fuqité e Médha nuk ishin té bindura se mund té ruhej
bashképunimi i shteteve ballkanike né njé lufté eventuale kundér
Portés. Pér mé shumé, edhe né rast se ky bashképunim do té ruhej, ato
prapé nuk besonin se shtetet ballkanike edhe bashkérisht mund ta
mundnin Perandoringé Osmane.?° Mirépo, situata né raportet midis
shteteve té Ballkanit dhe Perandorisé Osmane dukej se né ményré té
pandalshme po rréshqiste drejt luftés. Pércapjet diplomatike té
Francés, té Austrisé dhe té Rusisé po dukeshin té paefektshme né njé
kohé kur asnjéri nga aleatét ballkaniké nuk po mjaftohej me premtimet
pér njé program reformash, gé nén presionin e Fugive t¢ Médha Porta
e Larté obligohej se do ta realizonte.

Duke iu referuar korrespondencave diplomatike té diplomatéve
francezé té akredituar né Ballkan, asnjé nga shtetet ballkanike nuk
ishte i gatshém té higte doré nga plani i luftés. Mé 7 tetor, diplomati
grek né Paris, Romanos, ia dorézoi Poincares njé noté té z. Venizellos,
né té cilén shprehej konsiderata pér pérpjekjet e Francés dhe té fugive
té tjera pér ta ruajtur pagen, por né té njéjtén kohé béhej e qarté se
Greqia do ta pérkrahé politikén dhe masat q€ do t’i marré Aleanca
Ballkanike. “Qéndrimi solidar i katér shteteve ballkanike é&shté i
shtyré nga gjendja e mjerueshme e té krishteréve, gé né vend té
reformave kag heré té premtuara, e shikojné fatin e tyre gé nga dita né
dité té béhet mé i mjeré dhe kércénohen nga rrénimi i ploté”.?* Né té
njéjtén kohé, z. Panafje, ambasador francez né Sofje, e njoftonte
Poincaren: “Sobranie i ka votuar dje, mé 6 tetor, projektligjet e
paragitura gé iu hapin rrugé kredive, té cilat shkojné né rreth 80
milioné. Fjalimi i kryeministrit né parlament, gé ishte me tone té larta
patriotike, éshté pritur me duartrokitje té gjata”.?> Lajmi mé i shokuar
pér diplomaciné franceze sigurisht ishte deklarata e té ngarkuarit me
puné té Malit té Zi né Peterburg: “... megé céshtjet midis Malit té Zi

1% Raymond Poincare, Lufta e Paré dhe e Dyté Ballkanike si dhe Konferenca e
Londrés 1912-1913, Logos’A, 2006, 233.

20 Joseph Swire, Shqipéria, ngritja e njé mbretérie, Tirané: Shtépia Botuese:
“Dituria”, 2005, 119.

2l Raymond Poincare, Lufta..., 234.

2 po aty, 235.

dhe Turgisé nuk kané gjetur zgjidhje, mbreti ka vendosur té pérdoré
armét”. %

Si pérfundim mund té thuhet se roli i Fugive t¢ Médha né
krijimin e Aleancés Ballkanike ka gené i ndryshém. Sé pari kemi
Rusiné cariste e cila pérmes diplomacisé sé saj kishte rol té
drejtpérdrejté né krijimin e njé momentumi mé té relaksuar né
marrédhéniet midis shteteve ballkanike, pas njé ftohjeje deri né
shkallé acarimi gé kishin pérjetuar ato né fund té shek. XI1X dhe fillim
té shek. XX, ve¢cmas ato ndérmjet Bullgarisé dhe Serbisé. Duke paré
pércapjet diplomatike qé béné diplomatét rusé té akredituar né Sofje
dhe né Beograd, mund ta kuptojmé sé afrimi dhe lidhjen e Aleancés
midis Sofjes dhe Beogradit ishte kryeképut kontribut dhe vepér e
diplomaciseé tjetér.

Aleati tjetér i Rusisé, Britania e Madhe, kishte informacione
pér negociatat gé po zhvilloheshin, por ishte e bindur se njé aleancé e
tillé g¢ mund té gonte né njé koalicion lufte kundér Perandorisé
Osmane ishte i largét, pothuaj i paarritshém pér shkak té
divergjencave dhe mosbesimit gé kishin monarkité e Ballkanit midis
tyre. Franca ishte fugia gé nuk kishte dijeni pér ekzistimin dhe
rrjedhén e bisedimeve pér krijimin e Aleancés, ndaj dhe éshté
pikérisht Franca, pra kryeministri dhe ministri i Jashtém i saj
Raymond Poencare, i cili kur e mésoi e zbardhi ekzistencén e kétyre
bisedimeve si dhe e ngriti shgetésimin pér kércénimin gé paraqgiste njé
lufté eventuale nga aleatét ballkaniké kundér Perandorisé Osmane pa
koordinimin me fuqité peréndimore. Bérjen publike té& lajmit
diplomacia austro-gjermane e shndérroi né alarme pér Fuqité e
Médha, duke kérkuar garancione nga vendet ballkanike se njé aleancé
e tillé nuk do té provokonte lufté. Epilogu dihet, né gjysmén e tetorit
1912, filloi Lufta e Paré Ballkanike e cila krijoi njé status quo té re
politike dhe territoriale né Ballkan dhe ¢oi né tensione dhe pérballje té
gjata diplomatike té gjashté Fugive té Médha té Konferencés sé
Ambasadoréve né Londér, e cila u thirr pér ta sanksionuar kété status
quo té re territoriale né Ballkan.

% Po aty, 235.



